
1. [bookmark: _Toc477799268]შესავალი

წინამდებარე შუალედური ანგარიში აჯამებს ამ დრომდე შესრულებულ სამუშაოებს და თავს უყრის იმ პირველად წესებსა და და სტანდარტებს, რომლებიც რეკომენდირებულია მოძიებული ინფორმაციისა და შეფასებების საფუძველზე. სემეკის შესაბამის განყოფილებებთან აქტიურად განიხილებოდა სხვადასხვა შეთავაზებები და ალტერნატივები.
გამომდინარე იქიდან, რომ პროექტი დაიწყო დაგეგმილზე გვიან და პროექტით გათვალისწინებულმა ზოგიერთმა კომპონენტმა დაკარგა მნიშვნელობა, სემეკის მიერ შემოთავაზებულ იქნა გარკვეული ცვლილებები პროგრამაში. ეს ცვლილებები შეთანხმდა წყალმომარაგების დეპარტამენტსა და კონსულტანტს შორის და აისახა სამუშაო გეგმაში,  მიმართულებებთან და პერსონალთან მიმართებაში.   
შუალედური ანგარიში მოიცავს პერიოდს პროექტის დაწყებიდან (2016 წლის სექტემბრის დასაწყისი) 2017 წლის იანვრის ბოლომდე.  

1.1 [bookmark: _Toc477799269]პროექტის ძირითადი მონაცემები 

	პროექტის სახელწოდება 
	საქართველოს ენერგეტიკისა და წყალმომარაგების მარეგულირებელი ეროვნული კომისიის შესაძლებლობების განვითარება
კონტრაქტის # MRDIG /USIIP/P1/QCBS/01-2015 

	ადგილი 
	საქართველო, თბილისი 

	ხანგრძლივობა 
	12 თვე 

	ხელშემკვრელი ორგანო 
	საქართველოს რეგიონალური განვითარებისა და ინფრასტრუქტურის სამინისტრო  („ინფრასტრუქტურის სამინისტრო“)

	დამკვეთი / ბენეფიციარი
	სემეკი 

	დამფინანსებელი 
	აზიის განვითარების ბანკი 

	დაინტერესებული მხარეები 
	ინფრასტრუქტურის სამინისტრო
სემეკი
წყალმომარაგების კომპანიები

შრომის, ჯანმრთელობისა და სოციალური დაცვის სამინისტრო („ჯანდაცვის სამინისტრო“)  


	
	სოფლის მეურნეობის სამინისტრო 

	
	საქართველოს გარემოს დაცვისა და ბუნებრივი რესურსების სამინისტრო  („ გარემოსდაცვის სამინისტრო“)

	
	ეკონომიკისა და მდგრადი განვითარების  სამინისტრო („ეკონომიკის სამინისტრო“)





1.2 [bookmark: _Toc477799270]პროექტის მიზნები და მისაღები შედეგები  
პროექტის მიზანია სემეკის მხარდაჭერა საქართველოს წყალმომარაგებისა და წყალარინების სექტორში არსებული რეგულაციების სისტემის  გაუმჯობესების მიზნით. 
მისაღები შედეგები: 
შედეგი 1: 	წყალმომარაგებისა და კანალიზაციის სექტორის მარეგულირებელი ჩარჩო დოკუმენტი, ურბანულზე აქცენტით
შედეგი  2: 	წყალმომარაგების კომპანიების მონიტორინგი
შედეგი  3: 	გარემოს დაცვის, ჯანმრთელობის და უსაფრთხოების სტანდარტები და წყლის ლიცენზირების  ჩარჩო დოკუმენტი;
შედეგი 4: 	სემეკის შესაძლებლობების განვითარება.  

1.3 [bookmark: _Toc477799271]პროექტის სტატუსი
მიუხედავად იმისა, რომ პირველადი შეხვედრები ჩატარდა 8 და 11 აგვისტოს, გადაწყდა, რომ პროექტი დაწყებულიყო 2016 წლის 7 სექტემბერს, რადგან აგვისტო დასვენების სეზონია და თანამშრომლების დიდი რაოდენობა შვებულებაშია.
პირველადი ანგარიში წარდგენილ იქნა მუშა ჯგუფის შეხვედრაზე 2016 წლის 7 ოქტომბერს. მონაწილეების მიერ გამოთქმული შენიშვნების საფუძველზე მომზადდა განახლებული სამუშაო გეგმა. 
სემეკმა აღნიშნა, რომ პროექტის ტექნიკური დავალება შეიქმნა სამი წლის წინ, ამ დროის განმავლობაში კი სემეკის ზოგიერთი მოთხოვნა შეიცვალა და რამოდენიმე კომპონენტი უკვე შემუშავდა მათ მიერ.    
გარდა ამისა, სემეკის წყალმომარაგების დეპარატმენტის მიერ დაისვა პრიორიტეტები პროექტის პირველი ეტაპისათვის  (2017 წლის იანვრამდე), კერძოდ:
· ტარიფების მეთოდოლოგიისა და ტარიფების მოდელის ალტერნატივების შემუშავება; 
· დანაკარგების შეფასება და დადგენა;
· რეკომენდაციების შემუშავება „ერთიანი წრის“  ჩამოყალიბებისათვის (ძირითადი დაინტერესებული მხარეების: სამინისტროების, ადგილობრივი თვითმართველობების და სხვა მხარეების კომპოტენციების, ფუქნციების და ვალდებულებების დადგენის მიზნით). 
ამასთან, 11 ნოემბერს, სრგის–ში გამართულ შეხვედრაზე, რომელსაც ესწრებოდნენ მინისტრის მოადგილე და საქართველოს გაერთიანებული წყალმომარაგების კომპანიის წარმომადგენლები, შეთანხმდა, რომ კონსულტანტი დაეხმარებოდა გაერთიანებულ წყალმომარაგების კომპანიას ბიზნეს გეგმის შემუშავებაში.  
· ტარიფების მეთოდოლოგიის განხილვა, ტარიფების მოდელის ალტერნატივების შეთავაზება და შესაბამისი რეკომენდაციების მომზადება საერთაშორისო პრაქტიკის შესაბამისად;
· წყლის დანაკარგების მეთოდოლოგიის განხილვა და შესაბამისი რეკომენდაციების მომზადება საერთაშორიო პრაქტიკის შესაბამისად;
· შედეგი 3–ს შესახებ პირველი სამუშაო დოკუმენტის მომზადება (შეფასება და ანალიზი).
 
2016 წლის ნოემბრის ბოლოს წარდგენილ იქნა ანგარიში სამუშაოების მიმდინარეობის შესახებ #1 შემდეგი შინაარსით:
· ტარიფების შესახებ ანგარიშის სამუშაო ვერსია; 
·  აღურიცხავი წყლისა და და ნორმატიული დანაკარგების შეფასება;
·  შედარება „ბენჩმარკინგი“;
·  საბაზისო სცენარი შედეგი 3–ის შესახებ;

2016 წლის 9 დეკემბერს ჩატარდა პრეზენტაცია ნორმატიული დანაკარგების შესახებ.  
2016 წლის 29 დეკემბერს წარდგენილ იქნა დამატებითი დოკუმენტები:  
· ფინანსური მენეჯმენტისა და ანგარიშგების მარეგულირებელი ჩარჩო დოკუმენტის პროექტი; 
· გაერთიანებული წყალმომარაგების კომპანიის აქტივების შეფასება; 
· შესაძლებლობების განვითარების პროექტის სამუშაო ვერსია (შედეგი 4)

2016 წლის დეკემბერი - იანვრის პერიოდში მოხდა ტარიფების შესახებ მომზადებული დოკუმენტის გადახედვა, რომელიც 21 იანვარს იქნა წარდგენილი შემდგომი განხილვებისა და გადაწყვეტილებისათვის. 
· თავდაპირველი გუნდი გაძლიერდა და შეემატა ახალი წევრი  ეკონომიკისა და ფინანსების სფეროში - მ. რაი. მისი ავტობიოგრაფია  იქნა დადასტურებული და თან ერთვის ამ დოკუმენტს.  
2. [bookmark: _Toc477799272]საანგარიშო პერიოდში განხორციელებული აქტივობები
 
2.1 [bookmark: _Toc468300548][bookmark: _Toc468300673][bookmark: _Toc477799273]შედეგი 1–თან დაკავშირებული აქტივობები: წყალმომარაგებისა და კანალიზაციის სექტორის მარეგულირებელი ჩარჩო დოკუმენტი, ურბანულზე აქტენტით
 
2.1.1 [bookmark: _Toc477799274]ფინანსური მენეჯმენტისა და ანგარიშგების რეგულირების დოკუმენტის მუშა ვერსია

ფინანსური მენეჯმენტის რეგულირებაში მოიაზრება რეგულირებადი საწარმოების ფინანსური მართვის ძირითადი ფუნქციების რეგულირება, ფინანსური საქმიანობის დაგეგმვა, ორგანიზება და კონტროლი. მათზე დაკვირვება შესაძლებელია სხვადასხვა მხრიდან: ბიუჯეტის ეფექტურობის (ძირითადი ფინანსური მაჩვენებლები და აქტივების ექსპლუატაციის პერიოდის აღრიცხვიანობის დანერგვის ხარისხი),  ფინანსური პროცედურების ინტეგრაციის, ტარიფების ადეკვატურობის, აქტივების მართვისა და რესურსების მართვის დაგეგმვის კუთხით. ფინანსური რეგულირება მიმართულია რეგულირებადი საწარმოების საქმიანობის გაუმჯობესებასა და უწყვეტი პროცესის წახალისებაზე.
ამ კონტექსტში ფინანსური რეგულირება მჭიდროდ არის დაკავშირებული ანგარიშგების მოთხოვნებთან, ფაქტობრივად იგი მოიცავს რეგულაციებს ანგარიშგების შესახებ, როგორც წინაპირობას ეფექტური (შესრულებაზე ორიენტებული) მონიტორინგისა და შედარებისათვის „ბენჩმარკინგისათვის“.
ფინანსური რეგულირების საერთაშორისო პრაქტიკის ანალიზის მიხედვით აშკარაა, რომ რეგულატორები სულ უფრო მეტად ეფუძნებიან პრინციპს „ფულის ღირებულება“. შესაბამისად, მხოლოდ ფასების დადგენის მექანიზმი არაა გადამწყვეტი. მაგალითად, შოტლანდიის წყლის კომისიის მიხედვით, მონიტორინგის და ანგარიშგების ძირითდი მიმართულებაა: აბონენტთა მომსახურება, ინვესტიციები, ხარჯები და ჟონვები.  
სემეკის ფინანსური მენეჯმენტისა და ანგარიშგების რეგულირების საფუძველია რამოდენიმე მარეგულირებელი დოკუმენტი, მათ შორის:
· 2016 წლის 7 ივლისის გადაწყვეტილება  N47/66: 2017 წლის 1 იანვრიდან ამოქმედდება ახალი ერთიანი ანგარიშგების სისტემა.
· 2008 წლის 18 სექტემბრის რეზოლუცია #23: მუხლი 3, ანგარიში (2016 წლის შესწორებული ვერსია ქვემოთ მოცემული რეზოლუციით)
· 2016 წლის 26 აგვისტოს სემეკის N18 რეზოლუცია
· 2016 წლის 26 აგვისტოს სემეკის N18 რეზოლუცია (დანართი 2): ერთიანი ანგარიშგების დებულებები
მოსალოდნელია, რომ ახალ ანარიშგების სისტემაზე დაყრდნობით სემეკს შესაძლებლობა ექნება უფრო ეფექტურად ჩაატაროს ლიცენზიატების საქმიანობაზე მონიტორინგი. ანგარიშის შედგენის ახალი ფორმატები - განსაკუთრებით ფინანსურ სფეროში - წარმოადგენს მნიშვნელოვან პროგრესს წინა პრაქტიკასთან შედარებით და შეიძლება გახდეს მნიშვნელოვანი ინსტრუმენტი სემეკის მონიტორინგის ანგარიშის შესამუშავებლად წყლის სექტორში.
საშუალო ვადიან პერსპექტივაში მონიტორინგის ჩატარება (შეთანხმებულ სამიზნეებზე) და შედარება „ბენჩმარკინგი“ უნდა იქცეს ღირებულ ინსტრუმენტად სექტორის საქმიანობის გასაუმჯობესებლად მომხმარებლებისა და კომუნალური სერვისების საერთო სარგებელისთვის.

2.1.2 [bookmark: _Toc477799275]ტარიფები 

მოძიებულ ინფორმაციაზე დაყრდნობით, ამ დროისათვის რეკომენდირებულია შემდეგი:
სატარიფო სტრუქტურა გამრიცხველიანებული მომხმარებელთათვის: ორ-განაკვეთიანი ტარიფი - ფიქსირებული (ლარი/თვეში) და ცვლადი „მოცულობითი“ (ლარი/მ3) საუკეთესო მიდგომაა ბევრი დასახული მიზნის მისაღწევად.
შემოთავაზებული სატარიფო სტრუქტურა ეფუძნება რისკების ანალიზს, კონკრეტულად სად არის მეტი რისკი და რამდენად შეუძლიათ სხვადასვა მხარეებს ამ რისკის აღება.  
იქ სადაც შემოსავლის ძირითადი წყაროა ფიქსირებული გადასახადი, ეს თავის მხრივ მოცულობით რისკს მატებს მომხმარებელს, ვინაიდან ფასი მოხმარებაზე არ არის დამოკიდებული. მაღალი ფიქსირებული გადასახადები, არ არის კარგი სიგნალი მომხმარებლობისათვის და ხელს უწყობს საჭიროზე მეტ მოხმარებას. მეორეს მხრივ, მეორედ საცხოვრებლებზეც საჭირო ხდება გადასახადის გადახდა.
იქ სადაც შემოსავლის ძირითად წყაროა ცვლადი „მოცულობითი“ გადასახადი, ეს თავის მხრივ რისკ მატებს წყლის ბიზნესს. განსაკუთრებით, სადაც წყლის ხელმისაწვდომობა არის დაბალი, ან მოთხოვნა წყალზე მცირდება, რაც შეიძლება გახდეს შემოსავლის მკვეთრი ვარდნის მიზეზი. მეორეს მხრივ, მოცულობითი კომპონენტი ხელს უწყობს წყლის გონიერ ხარჯვას და შესაძლოა დაეხმაროს აბონენტებს უკეთ აკონტროლონ დანახარჯები.
შესაბამისად, წყლის კომპანიების ფინანსური სტაბილურობისა და წყლის რესურსების ეფექტური ხარჯვისათვის, საუკეთესო გამოსავალი არის ორ-განაკვეთიანი ტარიფი, რომელიც მოიცავს როგორც ფიქსირებულ, ასევე ცვლად კომპონენტებს.
ცვლადი კოპონენტი დააბალანსებს მოხმარებას, ხოლო ფიქსირებული ნაწილი კი წყლის კომპანიების ბიუჯეტს. ამასთან ერთად, სწორი დიზაინის შემთხვევაში, ცვლად ნაწილში, დადგენილი ზღვრული მოხმარების შესაბამისად, შეიძლება ასევე გათვალისწინებულ იქნას გარემოსდაცვითი და რესურსული ხარჯიც.
თუმცა, ორ-განაკვეთიანი ტარიფი რეალიზებადია მხოლოდ გამრიცხველიანებული აბონენტების შემთხვევაში.  
უმრიცხველო მომხმარებლებისათვის კი იქნება ფიქსირებული ტარიფი (მომხმარებელი იხდის წინასწარ განსაზღვრულ ღირებულებას), მაგრამ ამას საფუძვლად უნდა ედოს წყლის მოხმარების შეფასება. ეს ტარიფი უნდა დადგინდეს ისე, რომ ხელი შეუწყოს მომხმარებლების მიერ გამრიცხველიანების მოთხოვნის ზრდას
გარდა ამისა, კონსულტანტი რეკომენდაციას უწევს ორი ტიპის ერთჯერადი გადასახადის არსებობას:
1. ინფრასტრუქტურის საფასური;
2. მიერთების საფასური;
ინფრასტრუქტურის საფასური არის ერთჯერადი გადასახადი, რომელიც უნდა დაწესდეს ახალი, დამატებითი ან დიდი მიერთებისათვის წყალმომარაგების სისტემასთან. ინფრასტრუქტურის საფასურმა უნდა დაფაროს მოცულობის გაზრდასთან დაკავშირებული ხარჯები ახალი და არსებული მომხმარებლებისთვის.
ინფრასტრუქტურის საფასური უნდაგანისაზღვროს პოტენციურ მოხმარებისა და შესაძლო მოთხოვნის მიხედვით, საჭიროა წყლის კომპანიების მიერ სწორი პროგნოზირება მოთხოვნასა და მოცულობის ზრდაზე. 
მიერთების საფასურმა უნდა დაფაროს სახლის წყლის ქსელთან დაერთების სამუშაოების,  მასალის და ადმინისტრაციული ხარჯები.  
ღარიბი ოჯახების დასახმარებლად, შესაძლოა შემოღებულ იქნას მრიცხველის ქირის საფასური - მიერთების საფასურის ნაცვლად - რომელიც იქნება ფიქსირებული ტარიფის ნაწილი. ამჟამად, წყლის მრიცხველები უფასოა.
მრიცხველის მოვლა-პატრონობისა და ცვეთის ღირებულება შეიძლება ასევე შევიდეს  ტარიფის ფიქსირებულ ნაწილში, რაც გულისხმობს იმას, რომ ტარიფის ფიქსირებული ნაწილის დადგენა მოხდება დამონტაჟებული მილის დიამეტრის მიხედვით. გადახდის ქვითარი უნდა შეიცავდეს განმარტებას მომხმარებლებისთვის იმის შესახებ, რომ ფიქსირებული ტარიფი მოიცავს მრიცხველის მოვლა-პატრონობისა და ცვეთის ღირებულებას. ამ ხარჯებთან ერთად, კონსულტანტის შეთავაზებაა, რომ ტერიტორიის ხარჯმზომისა და წყალაღების ადგილებში დამონტაჟებული ხარჯმზომების მოწყობისა და მოვლა-პატრონობის ხარჯი გადანაწილდეს ყველა მომხმარებელზე და აისახოს ტარიფში.

2.1.3 [bookmark: _Toc477799276]ნორმატიული დანაკარგები 

აღურიცხავი წყალი და წყლის რეალური დანაკარგები დგინდება წყლის საერთაშორისო ასოციაციის სტანდარტებისა და ნორმების შესაბამისად. საერთო სურათს ყოველთვის იძლევა წყლის ბალანსი, საწყისი წერტილი არის მოპოვებული წყლის მოცულობა, უფრო მნიშვნელოვანი კი სისტემაში გაშვებული წყლის ოდენობაა. 
ამჟამად წყლის საწყისი მოპოვება იზომება მხოლოდ იმ შემთხვევაში, თუ საქმე გრუნტის წყლებს ეხება და მიუხედავად იმისა, რომ სისტემაში შემავალი წყლის მოცულობა თითქოსდა იზომება, არ ხდება მისი მუდმივა აღრიცხვა, შესაბამისად ვერ დგება გამჭვირვალე წყლის ბალანსი, რაც თავის მხრივ იწვევს იმას, რომ წყლის რეალური დანაკარგები და აღურიცხავი წყალი მხოლოდ შეფასებითი ხასიათისაა. არასანდო წყლის ბალანსის გამო კი ვერ დგინდება სწორი შეფასების ინდიკატორები, რომელიც განსაკუთრებით საჭიროა, როცა საქმე ეფექტურობას ეხება.   
გამრიცხველიანების მოწესრიგება არის სწორი წყლის ბალანსის წინაპირობა, მაგრამ  აუცილებელია გაიმიჯნოს ინდივიდუალური მოხმარების და მთლიანი სისტემის გამრიცხველიანება. ოფიციალური ინფორმაციით, თბილისის წყალმომარაგებაში გაშვებული წყლის ოდენობა არის 530 კუბ/მ ყოველწლიურად და ამარაგებს 1.2 მლნ მოსახლეობას, კომერციულ ობიექტებს და ზოგიერთ მხირე ინდუსტრიულ ობიექტს. წყალმომარაგების კომპანიები - ბათუმის წყლის გარდა - აფასებენ წყლის დანაკარგს 70%-ად. მთლიანი დანაკარგები, ხილული დანაკარგების ჩათვლით არის 400 მლნ, საიდანაც 40მლნ რეალური დანაკარგები და წყლის გაფლანგვა შეიძლება მიეკუთვნოს გაუმრიცხველიანებელ მოხმარებას. 
წყლის დანაკარგები ზოგადად გამოხატულია სისტემაში შემავალი მოცულობის პროცენტით %, მაგრამ საერთაშორისო სტანდარტებით, მას ახლავს სხვა ინდიკატორებიც:     
· ლიტრი / მიერთება და დღე
· ლიტრი/კმ და დღე 

ამის მიზეზი მარტივად აიხსნება  იმ ფაქტით, რომ სისტემაში შემავალი მთლიანი მოცულობის   [%] მაჩვენებელი არასწორია, მასინ როდესაც  მოხმარება იცვლება და როდესაც ზოგიერთ ადგილზე წყალმომარაგების შეწყვეტის შემთხვევებისთვის გათვალისწინებულია წყლის საცავები.
კიდევ ერთი ინდიკატორი არის "ინფრასტრუქტურიდან დაღვრის ინდექსი" (ILI). ILI  უკვე დიდი ხანია რაც რეკომენდებულია წყლის საერთაშორისო ასოციაციის მიერ და ბევრ ქვეყანაში არის უპირატესი მაჩვენებელი.
ILI წარმოადგენს თანაფარდობას CARL-სა (მიმდინარე წლიური რეალური დანაკარგები) და UARL-ს (გარდაუვალი წლიური რეალური დანაკარგები) შორის. UARL არის წყლის რაოდენობა, რომელიც იკარგება ჟონვების შედეგად და საუკეთესო პრაქტიკის გამოყენების შემთხვევაშიც კი ვერ ავიცილებთ თავიდან. ეს მაჩვენებელი აპრობირებულია ბევრ ქვეყანაში და დამოკიდებულია ძირითადი ქსელის სიგრძეზე, განანაწილებებლი ქსელების რაოდენობაზე,   კერძო საკუთრებაში არსებული ქსელის სიგრძესა და სისტემის და საშუალო წნევაზე. 
აღურიცხავი წყლისა და რეალური დანაკარგების სამიზნეების დასადგენად რეკომენდებული ინდიკატორები არის UARL, CARL და ILI. ვინაიდან CARL-ი საქართველოში ხშირ შემთხვევაში არ არის დადგენილი, შესაძლებელია გამოყენებულ იქნას მსოფლიო ბანკის მიერ შემუშავებული დანაკარგების ცხრილი (ინფრასტრუქტურიდან დაღვის ინდექსი), სადაც მოცემულია გამოყენებადი სიდიდეები  ნორმატიული დანაკარგების დასადგენად, რაც თავის მხრივ საჭიროა ტარიფებისათვის. 
[bookmark: _Toc468300551]
2.2 [bookmark: _Toc477799277]შედეგი 2 –თან დაკავშირებული აქტივობები: შესრულების მონიტორინგი  

2.2.1 [bookmark: _Toc477799278]შედარება „ბენჩმარკინგი“

ახლანდელი ბენჩმარკინგი დაფუძნებულია 31 შესრულების მაჩვენებელზე. ხდება მოძიებული ინფპორმაციის ანალიზი და სხვადასხვა წყალმომარაგების კომპანიები დარდება თითეული მაჩვენებლით, რაც გულისხმობს იმას, რომ შედარებისათვის ხდება იმ წყალმომარაგების კომპანიის აღება, რომლის შესრულებაც არის კარგი, რათა ნაკლები შესრულების მქონე სხვა კომპანიებს დაუწესდეთ გაუმჯობესების გზები და საზღვრები. 
ქვემოთ მოყვანილია დამატებითი შესრულების მაჩვენებლები, რომელიც დაჯგუფებულია 5 ძირითად ამოცანად და ემსახურება არსებული ბენჩმარკინგის ეფექტურობის გაუმჯობესებას, კერძოდ:
· წყლის მიწოდები უსაფრთხოება;
· წყალმომარაგების ხარისხი 
· მიწოდების საიმედოობა
· მომსახურება
· ეფექტურობა

ეს ჯგუფები ძირითად ეხება შესრულების შედარებას ბენჩმარკინგს, ხოლო არსებობს კიდევ მეორე კატერია ბენჩმარკინგისა,  ამიტომ მნიშვნელოვანია განისაზღვროს: 
· რომელი პრობლემა არის ყველაზე სასწრაფო და მნიშვნელოვანი? 

მას შემდეგ რაც მიზანი დადგინდება, შეირჩევა სწორი მეთოდოლოგია და მოხდება შესაბამისი მონაცემების შეგროვება, გაფილტვრა და ანალიზი. შემდეგი ელემენტი არის   სწორი მეთოდოლოგიის დასახვა, საჭირო მონაცემების შეგროვება და ანალიზი. კიდევ ერთი ელემენტია მსგავს კომპანიასთან შედარება - ე.წ. „თანატოლებს შორის შედარება“, მისი ბენჩმარკინგის ელემენტებია: 
· კომპანიის შიგნით
· ქვეყნის შიგნით - ქვეყნის ან რეგიონის მასშტაბით, ან  
· რეგინებს შორის

აღნიშნულ თავში ძირითადად აღწერილია ავსტრიის მაგალითი, სადაც წყლის კომპანიების ბენჩმარკინგი ხდება ქვეყნის მასშტაბით და დამატებით მოსაზღვრე ბავარიის მაგალითზე, ზოგ შემთხვევაში ბენჩმარკად აღებულია ევროპის სხვა ქვეყნების შედარების შედეგებიც, მათი ხელმისაწვდომობიდან გამომდინარე.
 
2.2.2 [bookmark: _Toc477799279] ბიზნეს გეგმები - გაერთიანებული წყალმომარაგების კომპანიის აქტივების შეფასება 

2016 წლის 17 ნოემბერს მოხდა შეთანხმება, რომ კონსულტანტი დაეხმარებოდა გაერთიანებულ წყალს  ბიზნეს გეგმის შემუშავებაში, რომელიც საჭირო იყო რამოდენიმე მიზნისათვის. პირველადი ანალიზით დადასტურდა სხვადასხვა დროს წამოჭრილი საკითხები, იმის შესახებ, რომ საბაზისო მონაცემები არის ძალიან მწირი და ნაკლებად გამოყენებადი. მთელი წილი არსებული პრობლემებიდან, გადაწყდა რომ აქცენტი გაკეთებულიყო აქტივების შეფასებაზე, რომელიც არ არსებობდა. პირველი მცდელობისას, მიახლოებითი ღირებულება შეფასდა ჩანაცვლების ღირებულების მეთოდის გამოყენებით. კონსულტანტმა ჩაატარა ფიქსირებული აქტივების ანალიზი სემეკსა და გაერთიანებული წყალმომარაგების კომპანიაში არსებულ მონაცემებზე დაყდნობით.
აქტივების შეფასების სხვადასხვა მეთოდებიდან შეირჩა ამორტიზირებული აქტივების ჩანაცვლების ღირებულების მეთოდი.
პრაქტიკაში, წმინდა მიმდინარე ღირებულების მეთოდის გამოყენება მოსალოდნელი  შემოსავლისათვის  ვერ იქნობოდა გამოყენებული, ვინაიდან  შემოსავალი დამოკიდებულია ტარიფზე, ხოლო ტარიფი დამოკიდებულია რეგულირებად აქტივების ბაზაზე, შედეგად ვიღებთ წრეს,  რაც გულისხმობს იმას, რომ ტარიფი დამოკიდებულია საკუთარ თავზე.
აქტივების შეფასებული ღირებულება 1.145 მილიონი ლარია, რაც შეესაბამება მოცულობაზე მორგებულ ოპტიმიზირებულ ჩანაცვლების ღირებულას. მოცულობაზე მორგებული ნიშნავს იმას, რომ ზედმეტი დიამეტრის სისტემების გამოცვლისათვის აღებულია რეალურად საჭირო სიდიდეები და დიამეტრები. იმისათვის რომ განისაზღვროს ოპტიმიზირებული ჩანაცვლების ღირებულება, საჭიროა ამორტიზაციის შეფასება. 
შესაბამისად, გათვალისწინებულ იქნა არსებული აქტივების ექსპლუტაციის წლების საშუალო რაოდენობა, რაც დაახლოებით 35 წელია.  ერთადერთი ხელმისაწვდომი მონაცემი ამორტიზაციის დასადგენად იყო მოგება/ზარალის უწყისი. 2015 წლის 31 დეკემბრის მონაცემებით, ღირებულება შეადგენს 10.8 მილიონ ლარს, რომელიც 2016 წლის ფასებით საშუალო ამორტიზაციის  45%-ის ტოლია.
ამ გათვლებით, 298 მილიონი ლარი შეიძლება ჩაითვალოს როგორც ოპტიმიზირებული ამორტიზირებული ჩანაცვლების ღირებულება, ამორტიზირებული აქტივებულის ისტორიული ღირებულებულა კი 113 მლნ ლარია.  







2.3 [bookmark: _Toc477799280]შედეგი 3–თან დაკავშირებული აქტივობები:  ჯანმრთელობის, უსაფრთხოების და გარემოს დაცვი სტანდარტები და წყლის მოპოვება

2.3.1 [bookmark: _Toc477799281]ჯანმრთელობის, უსაფრთხოებისა და გარემოს დაცვითი რეგულაციები
 
ტექნიკური დავალებისა და სემეკთან კონსულტაციების შესაბამისად, კონსულტანტმა მოამზადა სამუშაო პაკეტი, რომელიც ეხება წყლის სექტორში არსებული კანონმდებლობის გადახედვას.   
დოკუმენტი თავს უყრის სემეკის და წყლის სექტორთან დაკავშირებული სხვა მხარეების ძირითად ფუნქციებს და უფლება მოვალეობებს, წყლის მოპოვების ნაწილის ჩათვლით. 
ორგანიზებული მიდგომის საჭიროება განხილულია დიდ ბრიტანეთთან შედარების მაგალითზე და მიმოხილულია არსებულ კანონმდებლობაზე დაყრდნობით. 

2.4 [bookmark: _Toc477799282]შედეგი 4-თან დაკავშირებული აქტივობები: შესაძლებლობების გაძლიერება
ტექნიკური დავალებისა და კონსულტანტის მიერ წარდგენილი წინადადების შესაბამისად, პროექტის მიზნების მისაღწევად შემუშავდა შესაძლებლობების გაძლიერების პროგრამა იმგვარად, რომ გათვალისწინებული ყოფილიყო სემეკის შესაბამისი ერთეულების კონკრეტული საჭიროებები და მოთხოვნები.  
პირველი ეტაპი მოიცავდა სემეკის საკადრო პოტენციალის შეფასებას საჭირო ფუნციების უზრუნველსაყოფად, კონკრეტულად იმ კადრებისა, რომლებიც მუშაობენ წყლის და კანალიზაციის სფეროებში.
სტრატეგიის შემუშავება მოხდა შემდეგი 3 ფუნდამეტური კითხვის საფუძველზე:
· რა დონებზე უნდა გაძლიერდეს შესაძლებლობები პროექტის ფარგლებში?
· რა არის მიზანი?
· ვისი შესაძლებლობები უნდა გაძლიერდეს რათა მიღწეულ იქნას უფრო ფართო მიზნები? 

პირველი ეტაპის ანალიზისას, გამოიკვეთა საკვანძო დეპარტამენტები: წყალმომარაგების დეპარტამენტი, ტარიფებისა და ეკონომიკური ანალიზის დეპარტამენტი და მეთოდოლოგიური უზრუნველყოფისა და მომსახურების ხარისხის კონტროლის დეპარტამენტი.
პროგრამა მომზადდა ამ დეპარტამენტების საჭიროებების და მოთხოვნების გათვალისწინებით, მაგრამ იმგვარად რომ სხვა დაინტერესებული მხარეებისთვისაც, სამთავრობო სტრუქტურული ერთეულის ჩათვლით, შექმნიმილიყო გამოყენებადი დოკუმენტი.
2.5 [bookmark: _Toc477799283]შეცვლილი სამუშაო გეგმა
როგორც უკვე აღინიშნა, ვინაიდან ტექნიკური დავალება მომზადდა სამი წლის წინ, პროექტის ზოგიერთმა კომპონენტმა დაკარგა მნიშვნელობა, ხოლო პროექტით გათვალისწინებული რამოდენიმე ელემენტი უკვე დანერგილი და აპრობირებულია სემეკში. ამასთან ერთად, გამოიკვეთა სხვა მნიშვნელოვანი საკითხები და ჩვენ ვცადეთ არსებული საჭიროებებისა და პრიორიტეტების მიბმა ტექნიკურ დავალებაზე და ნაწილობრივ შეცვალეთ ზოგიერთი კომპოტენტის შინაარსი.
ამასთან, პროექტის მიზნებისათვის,  გუნდი გავაძლიერეთ საერთაშორისო ექსპერტით ეკონომიკის/ფინანსების დარგში (იხ. თანდართული ავტობიოგრაფია)



2.5.1 [bookmark: _Toc477799284]პროექტის ორგანიზაციული სტრუქტურა

  
[image: ]
[bookmark: _Toc473805300]
2.5.2 [bookmark: _Toc477799285]განახლებული სამუშაო გეგმა 

განახლებული სამუშაო გეგმა თანდართულია, ხოლო შედეგები მოყვანილია ქვემოთ. 

[bookmark: _Toc468300553][image: ]
3. [bookmark: _Toc477799286]დანართები: წარმოდგენილი დოკუმენტები

1. ფინანსური მენეჯმენტი და ანგარიშგება
2. ტარიფები
3. ნორმატიული დანაკარგები
4. შედარება „ბენჩმარკინგი“
5. გაერთიანებული წყალმომარაგების კომპანიის აქტივების შეფასება
6. ჯანმრთელობის, უსაფრთხოების გდა რემოსდაცვის რეგულირება - ძირითადი სცენარი
7. შესაძლებლობების გაძლიერება - შეფასება და პროგრამა
8. განახლებული სამუშაო გეგმა
9. ახალი საკვანძო ექსპერტი ავტობიოგრაფია  
10. პრეზენტაცია ტარიფების შესახებ ( იანვარი, 2017)
11. პრეზენტაცია ნორმატიული დანაკარგების შესახებ (9 დეკემბერი, 2016.

